
AKTA PENGANGKUTAN JALAN 1987 
 

PERINTAH PENGANGKUTAN JALAN (KENDERAAN BERGERAK PERLAHAN) 
(LARANGAN KE ATAS PENGGUNAAN JALAN)  

(BANDARAYA KUALA LUMPUR) (PINDAAN) 2018 
 
 
BAHAWASANYA melalui P.U. (B) 6/2018 yang disiarkan pada 9 Januari 2018, notis 

telah diberikan mengenai niat untuk membuat suatu perintah di bawah seksyen 70   

Akta Pengangkutan Jalan 1987 [Akta 333]: 

 

 DAN BAHAWASANYA tiada apa-apa bantahan diterima oleh Datuk Bandar          

Kuala Lumpur terhadap pembuatan perintah itu: 

 

 MAKA OLEH YANG DEMIKIAN, pada menjalankan kuasa yang diberikan oleh 

seksyen 70 Akta, Datuk Bandar Kuala Lumpur, selepas berunding dengan                           

Ketua Pengarah bagi Pengangkutan Jalan dan setelah memberi pertimbangan kepada 

perkara yang disebut dalam subseksyen 70(2)  Akta, membuat perintah yang berikut: 

 

Nama dan permulaan kuat kuasa 

1. (1) Perintah ini bolehlah dinamakan Perintah Pengangkutan Jalan 

(Kenderaan Bergerak Perlahan) (Larangan ke atas Penggunaan Jalan) 

(Bandaraya Kuala Lumpur) (Pindaan) 2018.  

 

 (2) Perintah ini mula berkuat kuasa pada 7 Februari 2018. 

 

Pindaan perenggan 2   

2. Perintah Pengangkutan Jalan (Kenderaan Bergerak Perlahan) (Larangan ke atas 

Penggunaan Jalan) (Bandaraya Kuala Lumpur) 1994 [P.U. (A) 400/1994], yang disebut 

”Perintah ibu” dalam Perintah ini, dipinda dalam perenggan 2, dalam takrif “kenderaan 

bergerak perlahan”, dengan menggantikan perkataan “tangki minyak atau air, lori balak, 

lori yang berat dengan muatannya melebihi tiga tan, traktor, treler, jengkaut pengalih 

tanah, jentolak dan kereta lembu” dengan perkataan “motokar berat, traktor berat, 

traktor ringan, jentera bergerak berat, jentera bergerak ringan dan treler, sebagaimana 

yang dinyatakan dalam subseksyen 5(1) Akta”. 


